
MEMORIA ECONOMICA PARA O CONVENIO ENTRE O INSTITUTO GALEGO DE
PROMOCION ECONOMICA (IGAPE), A AXENCIA GALEGA DE INNOVACION (GAIN),
SOCIEDADE XESTORA DE ENTIDADES DE INVESTIMENTO DE TIPO PECHADO,
S.A.U. (XESGALICIA) E ASOCIACION CLUSTER GALEGO DE SOLUCIONS
AMBIENTAIS E ECONOMIA CIRCULAR (VIRATEC), PARA A POSTA EN MARCHA DUN
FOCO DE EMPRENDEMENTO NO EIDO DA SUSTENTABILIDADE (BUSINESS
FACTORY CLIMATECH - BF ClimaTech)

MEMORIA XUSTIFICATIVA

O Director do Area de Competitividade do Instituto Galego de Promocién Econdmica
(IGAPE), DECLARA:

Que este ente ten previsto formalizar con GAIN, XESGALICI e VIRATEC o
instrumento convencional arriba referido por un periodo de vixencia que abrangue
dende o dende o dia da sua sinatura ata o 31 de decembro de 2026.

Que o instrumento convencional ten por obxecto:

A posta en marcha do Foco de Emprendemento no Sector Ambiental de Galicia, a
BUSINESS FACTORY CLIMATECH - BF ClimaTech, inspirada no concepto de excelencia,
tanto no proceso selectivo, como no proceso de formacion, no proceso de sequimento
e no proceso de captacion de fondos no ambito internacional.

Que existe converxencia de intereses entre as entidades asinantes en orden a
consecuciéon do obxecto referido.

Que o instrumento convencional que se pretende asinar se fundamenta no seguinte:

O IGAPE é un ente de dereito publico adscrito & Conselleria de Economia, Industria e
Innovacion da Xunta de Galicia para o desenvolvemento econdmico de Galicia. A mision
de IGAPE é a de apoiar todas as actividades que contribuan a mellorar o sistema
produtivo galego, facilitando os procesos de creacion, consolidacion e crecemento
empresarial.

Entre as empresas participadas por IGAPE atdpase XESGALICIA, empresa publica que,
desde o ano 1999, financia o desenvolvemento empresarial mediante participacions
temporais e minoritarias no capital social das empresas; outorga, como complemento,
préstamos participativos ou préstamos comuns a longo prazo a empresas participadas,
o que realiza a través da xestion e administracion de diferentes e especificos fondos de
capital risco e unha sociedade de capital risco.

GAIN é unha axencia publica autonémica adscrita 4 Conselleria de Economia, Industria
e Innovacion da Xunta de Galicia, creada polo Decreto 50/2012, do 12 de xaneiro, ao
amparo da autorizacion prevista na disposicion adicional sequnda da Lei 16/2010, do 17

de decembro, de organizacion e funcionamento da Administracion xeral e do sector
publico autondmico de Galicia, que, de acordo cos seus estatutos, ten como finalidade
fomentar e vertebrar as politicas de innovacion nas administracions publicas galegas e
o0 apoio e impulso do crecemento e da competitividade das empresas galegas, a través
da implementacion de estratexias de innovacion eficientes.

Para a consecucion dos seus obxectivos, GAIN, de acordo co artigo 10 dos seus
Estatutos, podera colaborar con outras administracions publicas, no dmbito das suas
respectivas competencias e funcions, e con entes do sector privado, a través dos
correspondentes convenios de colaboracion.

VIRATEC é unha asociacion empresarial sen animo de lucro con personalidade xuridica
propia e plena capacidade de obrar que representa ao sector das tecnoloxias e
solucions ambientais de Galicia. O obxectivo central de VIRATEC, tal como recollen os
seus Estatutos (artigo 6: fins e actividades), consiste en:

e 6.1. A finalidade principal da asociacion é contribuir de forma notable ao
desenvolvemento econdmico e social da Comunidade Autonoma de Galicia, a
través da participacion activa e da colaboracion das empresas privadas,
entidades publicas e institucions relacionadas co sector ambiental, a través da
aplicacion tecnoloxica y solucions ambientais na utilizacion racional dos
recursos naturais, da reducién do impacto xerado pola explotacion dos
devanditos recursos en toda a cadea de valor, asi como polas actividades
humanas, industriais e de servizos, por consecuencias derivadas da xeracion de
residuos e o consecuente esgotamento dos recursos naturais dentro dun marco
de Economia Circular e de Desenvolvemento Sostible

e 6.2 Son fins principais da asociacion:

a) Aglutinar aos actores involucrados no sector da tecnoloxia e xestion
ambiental en Galicia: empresas, asociacions empresariais, universidades,
grupos, asociacions e centros de investigacion e innovacion

b) Mellorar a competitividade das empresas do sector ambiental en Galicia
por incremento da suda capacidade tecnoldxica e da formacion do seu
persoal.

¢) Mellorar o posicionamento das empresas e entidades de investigacion no
ambito nacional e internacional.

d) Fomentar o incremento de valor econdmico das empresas e do sector a
través de propostas de valor, tanto ao mercado nacional como ao
internacional.

e) Establecer colaboracions estables con institucions e entidades galegas,
espanolas e internacionais de recoriecido prestixio no ambito académico, de
investigacion e desenvolvemento tecnoldxico en materia de medio
ambiente

f) Ser interlocutor da Administracion coa proposta de normativas e solucions
ambientais eco-eficientes

g) Informar & Sociedade sobre temas de cardcter xeral medioambiental
relevantes

h) Promover a realizacion de proxectos e actividades de [+D+i e a sua
transferencia ao sector produtivo de forma efectiva.

i) Fomentar propostas conxuntas para solucion integral de problemas
ambientais, buscando oportunidades en mercados espariois e internacionais

J) Apoiar a outros sectores econémicos a través de asociacions e proxectos
inter-cluster.

k) Dar a coriecer as capacidades de Galicia como plataforma de innovacion, a
nivel nacional e internacional, no sector ambiental.

[) Promover a internacionalizacion do sector na forma de transferencia e
comercializacion de tecnoloxia desenvolvida en Galicia.

m) Impulsar o emprendemento no sector medioambiental.”

A Xunta de Galicia aposta polo emprendemento e a innovacion como vias para
mellorar a calidade de vida dos cidaddns de Galicia, como panca de eficiencia e de
calidade da xestién autondmica, e como polo de xeracion e atraccion de actividades de
alto valor engadido.

A propia Xunta de Galicia publicou a Axenda de Competitividade Galicia: Industria 4.0,
na que se recollen os plans de impulso, os enfoques estratéxicos e as medidas para
impulsar en Galicia o renacemento dunha industria renovada, moderna, innovadora e
competitiva a nivel global. Esta Axenda de Competitividade Galicia: Industria 4.0
incluiu, entre as suas medidas e accions, a posta en marcha de FOCOS DE
EMPRENDEMENTO SECTORIAL que consisten no desenvolvemento en Galicia dunha
estratexia dirixida 8 xeracion de novos proxectos de emprendemento, especialmente
innovadores e destinados a solucionar problemas, incorporar novas solucions ou
avances ou propoifer iniciativas empresariais rompedoras para a industria.

A Xunta de Galicia, coa coordinacion da Axencia Galega de Innovacion (GAIN), definiu a
Estratexia de Especializacion Intelixente de Galicia (RIS3 Galicia). Esta estratexia para a
investigacion e innovacion en Galicia para o periodo 2021-2027 baseada no concepto de
Especializacion Intelixente. Este concepto refirese & necesidade de concentrar dun
modo eficiente os recursos disporibles para a xeracion e explotacién do coiecemento
no contexto rexional, ao servizo dun numero concreto de prioridades vinculadas &s
fortalezas e vantaxes competitivas da rexion.

A vision definida pola nova RIS3 Galicia: “Unha Galicia sustentable e dixital gracias a
unha sociedade comprometida coa investigacion e a innovacién como motor dun
desenvolvemento econémico, social e medioambiental” concretase en 3 grandes retos
e 3 prioridades a implementar en cada un dos retos, que son, a sustentabilidade, a
dixitalizacion e os retos sociais; e particularmente a prioridade ‘sustentabilidade’
obedece a busca de solucions cientifico-tecnoldxicas para a sustentabilidade.

VIRATEC, no Piar 6 do seu Plan Estratéxico - Contribucion ao desenvolvemento
sostible de Galicia -, estableceu como obxectivo:

“Desenvolver unha masa critica de actores con gran experiencia industrial, desde a I+D
ata a comercializacion exitosa da innovacién, que permita a VIRATEC converterse nun
xerador sostible de riqueza para o sector, os sectores econémicos conexos ao medio
ambiente e a economia circular, e en definitiva, ao desenvolvemento integral de
Galicia”.

Dentro deste piar, unha das iniciativas prioritarias é a de fomentar a creacion de novas
empresas no sector de solucions ambientais e de economia circular cun alto impacto
economico, social e ambiental.

A Lei 9/2013, do 19 de decembro de 2013, de emprendemento e competitividade
econémica en Galicia, ten por obxecto, de acordo co establecido no seu artigo 1, a
definicion dun marco normativo especifico na Comunidade Auténoma de Galicia que
incentive a creacion e implantacion de empresas e o seu posterior desenvolvemento, a
través da xeracion de cultura emprendedora, a formacion, a flexibilizacion dos
tramites administrativos, a ampliacion dos prazos de validez dos permisos e a
introducion de instrumentos financeiros, servizos especificos &s persoas
emprendedoras e incentivos fiscais.

A Lei 5/2013, do 30 de maio, de fomento da investigacion e a innovacion en Galicia,
dispén no seu artigo 2 que a mesma ten como obxectivo coordinar e potenciar os
esforzos destinados a promover o cofiecemento cientifico, contribuir eficazmente a
consolidacion da posicion das empresas e institucions galegas no dmbito competitivo
europeo e internacional, e posibilitar un cambio no modelo produtivo galego cara a
outro centrado na innovacion.

No ano 2016 puxose en marcha no sector da automocion e mobilidade o primeiro
programa vertical de apoio ao emprendemento innovador e escalable en colaboracién
publico-privada, a Business Factory Auto (BFAuto), que foi seguido da BFAero, no
sector aeronautico e aeroespacial, e da BFFood no sector alimentario. Estas iniciativas
pioneiras puxeron de manifesto o éxito do programa, tanto en canto a startups
xurdidas e consolidadas como ao nivel de innovacion, internacionalizacion,
investimento e emprego acadado, asi como en termos da visibilidade e de capital
reputacional do ecosistema de emprendemento innovador de Galicia alén das nosas
fronteiras.

De acordo cos antecedentes anteriormente indicados, coas previsions contidas nas
referencias normativas sinaladas, e tendo en conta do evidente beneficio que
actividades como as desenvoltas por este tipo de programas reportan ao conxunto da
sociedade, GAIN, IGAPE, XESGALICIA e VIRATEC tefen interese en xuntar esforzos e
pofier en comdn as suas sinerxias e experiencia en prol da posta en marcha do Foco de
Emprendemento no Sector Ambiental de Galicia, a BUSINESS FACTORY CLIMATECH -
BF ClimaTech, inspirada no concepto de excelencia, tanto no proceso selectivo, como
no proceso de formacién, no proceso de seguimento e no proceso de captacion de
fondos no dmbito internacional.

Este programa alifiase tanto coas previsions recollidas na Lei 5/2013, de fomento da
investigacion e a innovacion de Galicia, como coas prioridades contidas na Estratexia
de Especializacion Intelixente de Galicia 2021-2027 (RIS3) asi como co programa
“Innova e Emprende” da devandita Estratexia.

A colaboracion das partes no desenvolvemento desta iniciativa plasma a efectiva
realizacion dun interese publico e fai que resulte xustificada a participacion da
Administracion na actividade prevista para conseguir resultados comdns aos intereses
das partes asinantes.

Que os intereses converxentes das partes asinantes exclien o dnimo de lucro, e non
poden satisfacerse axeitadamente mediante a celebracién dun contrato dos
contemplados no Texto Refundido da Lei de Contratos do Sector publico, aprobado
por Real Decreto Lexislativo 3/2011, de 14 de novembro, ou doutro instrumento alleo
a natureza estritamente convencional.

En atencion ao exposto, e a fin de dar cumprimento ao preceptuado no artigo 15.2.
da Lei 1/2016, de 18 de xaneiro, de transparencia e bo goberno, estimase xustificado
0 recurso 4 sinatura do instrumento convencional que se pretende, con exclusidn
doutras figuras.

E para que conste, asinase esta memoria, en Santiago de Compostela, a 6 de
febreiro de 2024

O Director do Area de Competitividade do IGAPE

Norberto Penedo Rey

